
9, అక్టోబర్ 2026, శుక్రవారం భారత్ సమాచార్

పూల సోయగాలతో మోడల్ స్కూల్‌లో బతుకమ్మ సంబరాలు

భారత్ సమాచార్, మహబూబాబాద్ జిల్లా: తెలంగాణ

సంస్కృతి, సంప్రదాయాలకు ప్రతీకగా నిలిచే బతుకమ్మ

పండుగ వేడుకలను నెల్లి కుదురు మండల కేంద్రంలోని పీఎం

శ్రీ తెలంగాణ రాష్ట్ర మోడల్ స్కూల్ అండ్ జూనియర్

కళాశాలలో శుక్రవారం ఘనంగా నిర్వహించారు. ఈ

సందర్భంగా పాఠశాల ప్రాంగణం రంగురంగుల పూలతో

పేర్చి న బతుకమ్మలతో పండుగ శోభను సంతరించుకుంది.

విద్యార్థి నులు సంప్రదాయ దుస్తుల్లో వేడుకల్లో పాల్గొని,

అందంగా పేర్చి న బతుకమ్మల చుట్టూ చేరి పాటలు పాడుతూ

ఉత్సాహంగా ఆడిపాడారు. దీంతో పాఠశాలలో పండుగ

వాతావరణం నెలకొంది.

తెలంగాణ సంస్కృతికి ప్రతీక బతుకమ్మ

ఈ సందర్భంగా పాఠశాల ప్రిన్సిపాల్ జి. ఉపేందర్ రావు

మాట్లాడుతూ, బతుకమ్మ పండుగ తెలంగాణ సంస్కృతి,

సంప్రదాయాలకు ప్రత్యేక గుర్తిం పుగా నిలుస్తుందని

తెలిపారు. ప్రకృతిలో లభించే వివిధ రకాల పూలను

సేకరించి బతుకమ్మగా పేర్చి  పూజించడం ఈ పండుగ

ప్రత్యేకత అని పేర్కొన్నారు. ప్రకృతి పట్ల ప్రేమను

పెంపొందించడంతో పాటు, ఐకమత్యం, సోదరభావం,

సామూహిక భాగస్వామ్యానికి బతుకమ్మ పండుగ ప్రతీకగా

నిలుస్తుందని వివరించారు. విద్యార్థు లు మన పండుగల

ప్రాముఖ్యతను తెలుసుకొని, మన సంస్కృతి,

సంప్రదాయాలను భవిష్యత్ తరాలకు అందించేలా కృషి

చేయాలని సూచించారు.

ఉత్సాహంగా పాల్గొన్న ఉపాధ్యాయులు, విద్యార్థు లు

బతుకమ్మ వేడుకల ఇన్‌చార్జి  బి. సక్రం ఆధ్వర్యంలో

ఉపాధ్యాయుల సహకారంతో కార్యక్రమాన్ని చక్కగా

నిర్వహించారు. విద్యార్థి నులు ఉత్సాహంగా బతుకమ్మ

పాటలు పాడుతూ వేడుకల్లో పాల్గొనగా, ఉపాధ్యాయులు

వారికి సహకరించారు. సంప్రదాయాలకు ప్రాధాన్యతనిస్తూ

నిర్వహించిన ఈ వేడుకలు విద్యార్థు ల్లో సాంస్కృతిక

చైతన్యాన్ని పెంపొందించడంతో పాటు పండుగల పట్ల

ఆసక్తి ని కలిగించాయి. ఉపాధ్యాయులు, విద్యార్థు ల సమష్టి

భాగస్వామ్యంతో బతుకమ్మ వేడుకలు విజయవంతంగా

ముగిశాయి.

